
UVOD 

U ovom radu su objašnjene osnovne karakteristike Međunarodnog monetarnog fonda, i to proces 
njegovog osnivanja, najvažni ciljevi njegovog nastanka i poslovanja, hijerarhija u organizacionoh 
strukturi i poslovanje po sektorima, zatim najvažnija pravila i proces odlučivanja, kao i način 
pribavljanja sredstava u Fond i njihovog usmjeravanja u zemlje članice.Takođe je objašnjena uloga 
IMF-a u međunarodnoj trgovini, međunarodnoj razmjeni, kao i značaj za zemlje članice Fonda. 

U prvom dijelu su objašnjeni razlozi koji su doveli do osnivanja Međunarodnog monetarnog fonda, i 
ciljevi njegovog osnivanja.Navedeni su i najvažniji ciljevi Fonda u njegovom poslovanju, koji se 
ostvaruju uz postojanje ovakve međunarodne institucije. 

U drugom dijelu su objašnjene uloge pojedinih nivoa u organizacionoj strukturi i njihove 
funkcije.Navedeni su sektori koji posluju po regionim, kao i po pojedinim funkcijama. 

U trećem dijelu su oobjašnjena osnovna pravila koja moraju poštovati svi zaposleni u Fondu, kao i 
pravila koja moraju slijediti zemlje članice, kako bi imale određena prava u Fondu.Objašnjen je i sistem 



odlučivanja po hijerarhijskim nivoima u organizacionoj strukturi, kao i donošenje odluka po osnovu 
broju glasova zemalja članica. 

U četvrtom dijelu su objašnjeni osnovni izvori sredstava Međunarodnog monetarnog fonda, način i 
uslovi njihovog pribavljanja.Takođe su objašnjeni načini usmjeravanja sredstava Fonda u zemlje 
članice, vrste i iznosi kredita kojima Fond pomaže zemljama članicama, i uslovi njihovog dobijanja od 
Fonda. 

U petom dijelu je objašnjen značaj Međunarodnog monetarnog fonda za zemlje članice, za 
međunarodnu trgovinu, međunarodnu razmjenu, međunarodne finansije, i ukupnu svjetsku ekonomiju. 

1.OSNIVANJE I CILJEVI IMF 

Ideja za osnivanje Međunarodnog monetarnog fonda se javila zbog iskustava monetarne i finansijske 
politike tridesetih godina i ekonomske krize 1929-1932. godine.Javila se potreba za pravilima u oblasti 
međunarodne trgovine, međunarodnih plaćanja, i međunarodnog finansiranja.Iz tih razloga je od 1. do 
22. jula 1944. godine, na međunarodnoj monetarnoj i finansijskoj konferencijiii u Breton Vudsu (SAD), 
postignut sporazum o osnivanju Međunarodnog monetarnog fonda (International Monetary Fond – 
IMF).Sporazum je stupio na snagu 27. decembra 1945. godine, pri čemu ga je ratifkovalo 30 zemalja 
učesnica na konferenciji.Međunarodni monetarni fond je počeo sa radom 1. marta 1947. godine.Na 
početku rada Fond je imao 45 zemalja članica, a danas ima 184 zemlje članice.Namjera osnivanja 
IMF-a je postojanje nezavisne monetarne organizacije koja će, u skladu s potrebama zemalja članica, 
utvrditi potreban okvir jedinstvene monetarne politike.A zemlje članice trebaju da poštuju mjere 
utvrđene jedinstvene monetarne politike od strane Fonda. 

